€EQPUAL SOC. COOP. GALEGA,
CENTRO D€ EDUCACION AMBIENTAL

A entidade Equal Soc. Coop. Galega
constituese no ano 2002 promovida
por un equipo de catro persoas das
cales tres proceden do ensino regrado
€ a cuarta incorporase por primeira vez
ao mercado laboral. O proxecto nace
como consecuencia dun proceso de
900 horas de formacion para o empre-
go e autoemprego dentro do programa
europeo NOW (Novas Oportunidades
para as Mulleres). No marco deste pro-
grama do FSE, tivemos a oportunidade
de cofiecer, a través de intercambios
transnacionais, iniciativas de emprego
que as mulleres estaban a desenvolver
noutras areas rurais de Dinamarca e
Inglaterra, case sempre a través de
pequenas empresas de economia
social, cooperativas, en particular.

Pois ben, despois de estudar todo o
cumio de oportunidades que nos foron
presentadas:

- Oportunidade de autoemprego,
polos elementos facilitadores,
asesoramento e acompafiamento,
entre outros.

- Oportunidade de revisar efou
cambiar o noso itinerario profe-
sional, porque pensamos que
unha ocupacion profesional non
debe ser determinante na vida
das persoas, sendn que han de ser
as persoas as que determinen en
que e como queren desenvolverse
profesionalmente.

- Oportunidade para crear e desen-
volver novos proxectos que con-
duzan a estar no mundo dun
determinado xeito.

Do anteriormente exposto deriva-
mos duas pautas que estiveron moi
presentes no proceso de “emprender”,
por un lado, buscamos un escenario
favorecedor da participacion creativa

de persoas con intereses comuns para
traballar no proxecto educativo do
centro. Proceso que levaba consigo
algunhas variabeis, como saber apro-
veitar e proxectar a nosa experiencia
laboral adquirida e, paralelamente, ter
o estimulo necesario e suficiente para
iniciar un novo proceso de aprendizaxe
e autoaprendizaxe nun ambito novo, a
educacion ambiental.

"Tivemos en conta como
queriamos construir a relacion
entre as persoas que estabamos
a emprender o proxecto, pero
foi moito mais adiante cando nos
decatamos do valor engadido da
férmula cooperativa”.

A segunda das pautas do proceso
emprendedor vifila marcada pola varia-
bel “como queriamos construir a rela-
cién entre as persoas que estabamos a
emprender o proxecto”. A formula coo-
perativa estaba, e ainda segue, a estar
promovida desde a Comunidade Euro-
pea como forma xuridica de autoem-
prego, foi por esa razén que, nun prin-

cipio foi a elixida por nds. Pero foi
moito mais adiante cando nos decata-
mos, tamén a través de procesos de
formacién continuada no ambito coo-
perativo, do valor engadido que a for-
mula cooperativa vifia a facilitar a
configuracion global do noso proxecto.
A educacidn en valores ambientais vifia
a ser completada e complementada cos
valores sociais € humanos e principios
que, por definicion, son propios do
modelo cooperativo.

Asi pois, coa oportunidade aprovei-
tada para ensaiar un novo percorrido
pofiendo en valor os propios recursos e
capacidades, incluida a capacidade
para resistir a frustracion, por un lado,
e a oportunidade de usar fondos FEDER
en forma de subvencion a fondo perdi-
do para activo fixo, por outro, consti-
tuimos a sociedade e iniciamos a acti-
vidade.

O proxecto educativo empezouse
definindo e enmarcando o ambito prin-
cipal que queriamos abordar dentro da
educacion ambiental. A nosa experien-
cia profesional facilitounos o camifio a
seguir e a metodoloxia a aplicar na



educacion ambiental, a transmision de
valores ambientais, sociais € humanos.
Neste marco tratamos de encontrar
apoios e recursos dentro da nosa
comunidade (Facultade de CC da Edu-
cacion de Santiago, xuntanzas previas
para elaborar o Borrador da Estratexia
de EA de Galiza, visitas a outros equi-
pamentos, iniciativas de desenvolve-
mento rural, etc) que contribuisen a
reafirmar os criterios de calidade,
tanto dos programas de educacion
como na prestacion dos servizos do
equipamento.

Os programas de educacion
ambiental que desenvolvemos sustén-
tanse na base da "utilizacion de tecno-
loxias simples e maior potencial huma-
no" e tefien como obxectivo xeral a
comprension dos valores universais,
individuais e cooperativos. Entendemos
a educacion en valores como un xeito
de capacitar as persoas para interpre-
tar o mundo desde unha perspectiva
global, aberta e flexibel que permita
afrontar e arranxar mellor os seus pro-
blemas, a sua realizacién persoal, a sua
proxeccion na comunidade, a sua par-
ticipacion na xestion do seu contorno e
a valorizacion de obxectivos non mate-
riais que redefinan os conceptos de
estado, benestar e calidade de vida.

Ao longo destes sete anos de acti-
vidade vimos concibindo a educacion
ambiental como un proceso en conti-
nua transformacion, entendemos que o
noso proxecto non esta rematado
sendn en permanente construcion e
aberto @ comunidade.

Dedicamos unha parte importante
dos recursos a favorecer encontros,
formais e non formais, con outros
colectivos empresariais, cooperativos e
non cooperativos, coa finalidade de
establecer ou mellorar vinculos que
axuden a consolidar as relacions inter-
persoais € a crear espazos para o inter-
cambio. Entendemos a formula coope-
rativa como instrumento axeitado para
acadar relacions mais xustas entre as
persoas e as comunidades e por tanto a
concibimos como un valor engadido e
transversal aplicabel ao medio ambien-
te en xeral e aos valores sociais e
humanos en particular.

Equal Soc. Coop. Galega € tamén un
albergue xuvenil. A instalacion esta
aberta todo o ano e, se ben son os
escolares os principais usuarios, son
cada vez mais as asociacions e agrupa-
ciéns que usan a instalacion para a

Centro de educacion ambiental e albergue xuvenil.

realizacion de actividades de natureza,
e de lecer, entre outras.

Os servizos que ofrece o albergue
son de aloxamento en réxime de pen-
sion completa, aluguer de equipamen-
to, actividades complementarias diver-
sas, acompaflamento en rutas,
actividades e cursos para a comunida-

de, campamentos de veran en colabo-
racion coa Direccion Xeral de Xuventu-
de e convocatorias propias de progra-
mas de lecer para escolares en fins de
semana e periodos vacacionais.

Concibimos os equipamentos
Xuvenis como espazos para 0 encontro
moi valiosos e, ainda asi, moi pouco
aproveitados. Por definicion son un
recurso de alto valor potencial para
promover un turismo xuvenil sostibel:
facilita as relacions interpersoais e coa
poboacion local, a valorizacion da
riqueza patrimonial e paisaxistica e
permite ensaiar novos modelos de
lecer.

A marcada estacionalidade dos
equipamentos de educacion ambiental
e de turismo xuvenil define unha das
dificultades maiores cando se trata de
estabilizar e determinar os recursos
humanos dispofibeis, e por tanto de
configurar os equipos educativos capa-

ces de analizar a progresion e adecua-
cion dos programas educativos e
mesmo das actividades de lecer asi

como da sua avaliacion.

Co obxecto de paliar os efectos da
estacionalidade para asequrar a conti-
nuidade da cooperativa decidimos, no
ano 2004, homologar o centro para a
imparticion de duas especialidades for-
mativas no marco da educacién profe-
sional ocupacional. Colaboramos
tamén con diversas entidades na pro-
mocion do autoemprego dirixido a aso-
ciacions e agrupacions, estudantes de
FP e universidades asi como en activi-
dades de promocion do cooperativismo
nas escolas.

As perspectivas de futuro estan
encamiiadas a mellorar e ampliar os
programas e servizos e orientadas a
ampliar e fidelizar a nosa carteira de
clientes.

Nun futuro préoximo tentaremos de
retomar a iniciativa social de pofier en
funcionamento o comedor comunita-
rio, iniciativa ensaiada xa neste equi-
pamento ao longo do ano 2005 co
obxecto de dar un servizo a poboacion
local que vifiera a completar a oferta
dos servizos sociais asistenciais as per-
soas e colectivos con menos recursos.

* +info:
A Barra, 2A, 32152 Coles, Ourense
www.centroequal.com

e-mail: info@centroequal.com

Tfno.: 988 206 353

